ԱՄՓՈՓԱԹԵՐԹ
«Հայաստանի Հանրապետությունում «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2204, 2205, 2206 00, 2207 և 2208 ծածկագրերին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կանոնները հաստատելու մասին» Հայաստանի Հանրապետության կառավարության որոշման նախագծի

	1. ՀՀ ֆինանսների նախարարություն
	13.12.2022թ.

	
	N01/2-3/21431-2022

	Ս.թ. նոյեմբերի 28-ի Ձեր թիվ 01/3-4/86447-2022 գրությամբ ներկայացված՝ «Հայաստանի Հանրապետությունում ԱՏԳ ԱԱ 2204, 2205, 2206, 2207, 2208 և 2402 ծածկագրերին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կարգերը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ սկզբունքային դիտողություններ և առաջարկություններ չկան:
Միաժամանակ, առաջարկում ենք նախագծի հետագա քննարկումների փուլերում քննարկման առարկա դարձնել նաև ծխախոտի արտադրանք արտադրողների և ներմուծողների կողմից ծխախոտի արտադրանքի դրոշմավորման նոր համակարգի վերաբերյալ ս.թ. դեկտեմբերի 8-ի թիվ MF91-93C4-B1B1-F4C1 գրությամբ (այդ թվում՝ ՀՀ պետական եկամուտների կոմիտե) ներկայացված նկատառումները և խնդիրները:
Բացի այդ, տեղեկացնում ենք, որ ՀՀ 2023 թվականի պետական բյուջեի 1023 «Հարկային և մաքսային ծառայություններ» ծրագրի 11002 «Ակցիզային դրոշմանիշերի ձեռքբերում» միջոցառման գծով նախատեսված է  500.0 մլն դրամ:
	Ընդունվել է ի գիտություն

Հարկ է նկատի ունենալ, որ ծխախոտի արտադրանքի մասով ՀՀ կառավարության կողմից սույն թվականի մարտի 9-ին ընդունվել է «Հայաստանի Հանրապետությունում ԱՏԳ ԱԱ 2402 ծածկագրին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կանոնները սահմանելու մասին» N290-Ն որոշումը։

	2. ՀՀ էկոնոմիկայի նախարարություն
	07․12․2022թ․

	
	N 01/20199-2022

	Ի պատասխան Ձեր գրության` հայտնում ենք, որ «Հայաստանի Հանրապետությունում ԱՏԳ ԱԱ 2204, 2205, 2206, 2207, 2208 և 2402 ծածկագրերին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կարգերը սահմանելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն

	3. ՀՀ բարձր տեխնոլոգիական արդյունաբերության նախարարություն
	10․12․2022թ․

	
	N 01/10/10348-2022

	Ի պատասխան Ձեր՝ 2022թ. նոյեմբերի 28-ի թիվ 01/3-4/86447-2022 գրության, հայտնում ենք, որ «Հայաստանի Հանրապետությունում ԱՏԳ ԱԱ 2204, 2205, 2206, 2207, 2208 և 2402 ծածկագրերին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կարգերը սահմանելու մասին» Հայաստանի Հանրապետության կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ չունի:
	Ընդունվել է ի գիտություն

	4. ՀՀ արդարադատության նախարարություն
	23․06․2022թ․

	
	N /27.4/30575-2023

	«Հայաստանի Հանրապետությունում ԱՏԳ ԱԱ 2204, 2205, 2206 00, 2207 և 2208 ծածկագրերին դասվող ապրանքների՝ Եվրասիական տնտեսական միության շրջանակներում նույնականացման միջոցներով դրոշմավորման կանոնները սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1. Նախագծի 2-րդ կետի համաձայն՝ Հայաստանի Հանրապետության հարկային օրենսգրքի 389-րդ հոդվածի 1-ին մասով սահմանված` ԱՏԳ ԱԱ 2204, 2205, 2206 00, 2207 և 2208 ծածկագրերին  դասվող ապրանքների՝ հարկային մարմնի կողմից տրամադրված (տրամադրվող) ակցիզային դրոշմանիշերով դրոշմավորումն իրականացվում է Հայաստանի Հանրապետության կառավարության 2017 թվականի հուլիսի 6-ի N773-Ն որոշման համաձայն։ Սույն կետին համապատասխան դրոշմավորված ապրանքները կարող են չդրոշմավորվել հիմնական մոդելի համաձայն։
Այս առումով անհրաժեշտ է հստակեցնել, թե ակցիզային դրոշմանիշերով դրոշմավորումը ո՞ր ժամանակահատվածի համար է իրականացվում Հայաստանի Հանրապետության կառավարության 2017 թվականի հուլիսի 6-ի N773-Ն որոշման համաձայն:
Միևնույն ժամանակ նկատի ունենալով, որ վերոնշյալի համաձայն սույն կետին համապատասխան դրոշմավորված ապրանքները կարող են չդրոշմավորվել հիմնական մոդելի համաձայն՝ անհրաժեշտ է նախատեսել այն դեպքերը, որոնց համաձայն սույն կետին համապատասխան դրոշմավորված ապրանքները դրոշմավորվում են հիմնական մոդելի համաձայն:
	[bookmark: _GoBack]Ընդունվել է 

Նախագծով սահմանվել է, որ նշված ծածկագրերին դասվող ապրանքների դրոշմավորումը հոկտեմբերի 15-ից իրականացվում է Եվրասիական տնտեսական միությունում նույնականացման միջոցներով ապրանքների դրոշմավորման համակարգի հիմնական տեխնոլոգիական կազմակերպչական մոդելի համաձայն։ Միաժամանակ, ակցիզային դրոշմանիշերով դրոշմավորման ենթակա վերոնշյալ ապրանքները ՀՀ հարկային օրենսգրքով սահմանված կարգով` ակցիզային դրոշմանիշերով դրոշմավորված լինելու դեպքում կարող են չդրոշմավորվել հիմնական մոդելի համաձայն։

	2. Նախագծի 4-րդ կետի համաձայն նախատեսվում է սահմանել ալկոհոլային արտադրանքի (ԱՏԳ ԱԱ 2204, 2205, 2206 00, 2207 և 2208 ծածկագրերին դասվող ապրանքների) գրանցման ժամանակ լրացվող տեղեկատվության ձևաչափը, կազմը և կառուցվածքը, ինչպես նաև այդ տեղեկությունների փոխանցման ժամկետները՝ համաձայն N 2 հավելվածի, մինչդեռ Նախագծի նախաբանում որպես լիազորող նորմ հղում կատարած ՀՀ հարկային օրենսգրքի 396.1-ին հոդվածի 2-րդ մասի համաձայն՝ «Հայաստանի Հանրապետության վավերացրած միջազգային համաձայնագրերի հիման վրա հսկիչ (նույնականացման) նշաններով դրոշմավորման ենթակա ապրանքների ցանկը, դրոշմավորման ներդրման ժամկետները, այդ թվում՝ փորձնական ծրագրերի իրականացման ժամկետները, մինչև դրոշմավորման ներդրման ժամկետը չօտարված՝ դրոշմավորման ենթակա ապրանքային մնացորդների դրոշմավորման կարգը, դրոշմավորման կանոնները, Օրենսգրքով սահմանված՝ դրոշմավորման ենթակա ապրանքների դրոշմավորման դադարեցման ժամկետները, ապրանքների շրջանառության նկատմամբ մոնիտորինգի տեղեկատվական համակարգի ներդրման առանձնահատկությունները հաստատում է Կառավարությունը:»:
Այս առումով, հարկ ենք համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Նախագծի նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվում է սահմանելու ալկոհոլային արտադրանքի (ԱՏԳ ԱԱ 2204, 2205, 2206 00, 2207 և 2208 ծածկագրերին դասվող ապրանքների) գրանցման ժամանակ լրացվող տեղեկատվության ձևաչափը, կազմը և կառուցվածքը, ինչպես նաև այդ տեղեկությունների փոխանցման ժամկետները:
Միևնույն ժամանակ հարկ ենք համարում նշել, որ Նախագծի N 2 հավելվածում բացակայում է տեղեկությունների փոխանցման ժամկետների վերաբերյալ կարգավորում:
	Ընդունվել է ի գիտություն

Հարկ է նկատի ունենալ, որ նման կարգավորում արդեն իսկ ամագրված է ՀՀ կառավարության 2023 թվականի մարտի 9-ի N290-Ն որոշմամբ՝ ԱՏԳ ԱԱ 2402 ծածկագրին դասվող ծխախոտային արտադրանքի մասով։

Միաժամանակ, տեղեկությունների փոխանցման ժամկետների վերաբերյալ դիտարկման մասով հայտնում ենք, որ նախագծով սահմանված է, որ ապրանքաշրջանառության մասնակիցը դրոշմավորման ծածկագիր ստանալու նպատակով մինչև դրոշմավորման ծածկագիր ստանալու հայտի ներկայացումը նույն հավելվածով նախատեսված տեղեկատվությունը էլեկտրոնային եղանակով ներկայացնում է օպերատորին։

	3. Նախագծի հավելվածներում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:
	Ընդունվել է

	4. Նախագծի N 1 հավելվածի 9-րդ կետի 2-րդ պարբերությունը անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, ըստ որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»:
	Ընդունվել է

	5. Նախագծի N 2 հավելվածի վերջում անհրաժեշտ է համարակալել ծանոթագրությունը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի պահանջները, ըստ որի՝ «Նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:»:
	Ընդունվել է



